
Կատարողական վարույթը կասեցնելու մասին
            28.03.2018թ.




                            ք.Երևան
         ԴԱՀԿ ապահովող ծառայության Երևան քաղաքի Էրեբունի և Նուբարաշեն բաժնի բաժնի պետի տեղակալ, արդարադատության փոխգնդապետ Ա.Բունիաթյանս, ուսումնասիրելով 25.08.2017թ. վերսկսված թիվ 00187510 կատարողական վարույթի նյութերը
Պ Ա Ր Զ Ե Ց Ի

       Էրեբունի և Նուբարաշեն վարչական շրջանների ընդհանուր իրավասության դատարանի կողմից 08.07.2014թ տրված թիվ ԵԷԴ 2055/02/13 կատարողական թերթի համաձայն կողմերը կնքել են հաշտության համաձայնություն հետևյալ բովանդակությամբ՝

       Երևան քաղաքի Էրեբունի և Նուբարաշեն վարչական շրջանների ընդհանուր իրավասության դատարանում քննվող թիվ ԵԷԴ/2055/02/13 քաղաքացիական գործով, ըստ հայցի Նատալյա Սուրենի Էլյազյանի, ընդդեմ Անահիտ Պավելի Մարդանյանի գումարի բռնագանձման պահանջի մասին, հայցվոր Նատալյա Էլյազյանը մի կողմից և պատասխանող Անահիտ Մարդանյանը մյուս կողմից /միասին Կողմեր/, ցանկանալով առկա քադաքացիաիրավական վեճը լուծել հաշտությամբ և առաջնորդվելով ՀՀ քաղաքացիական դատավարության օրենսգրքի 33-րդ հոդվածի պահանջներով, կնքում ենք սույն հաշտության համաձայնությունը հետևյալ պայմաններով.

       1. Կողմերը համաձայն են, իսկ Անահիտ Մարդանյանր նաև պարտավորվում է, որ անկախ Կողմերի միջև առկա դրամական պարտավորությունների չափից, պատասխանող Անահիտ Պավելի Մարդանյանը պետք է հայցվոր Նատալյա Սուրենի Էլյազյանին վճարի 300 ԱՄՆ դոլարին համարժեք դրամ և 300.000 դրամ մինչև 30.10.2014թ., 3.000 ԱՄՆ դոլարին համարժեք դրամ մինչև 30.01.2015թ. և 10.000 ԱՄՆ դոլարին համարժեք դրամ մինչև 24.05.2015թ.։ 

       2. Անահիտ Մարդանյանի կողմից սույն հաշտության 1-ին կետում սահմանված իր պարտավորությունների կատարման ժամկետների առաջին իսկ խախտման դեպքում, Նատալյա Էլյազյանին իրավունք է վերապահվում դիմել Դատարան պարտավորությունների ամբողջ ծավալի վերաբերյալ կատարողական թերթ ստանալու համար։

       3. Կողմերը հայտարարում են, որ համաձայնությամբ նախատեսված պայմանների ամբողջական կատարմամբ, Կողմերի միջև առկա քաղաքացիաիրավական վեճը համարվում է լուծված և կողմերը դրանից հետո, միմյանց նկատմամբ որևէ դրամական կամ գույքային պահանջ կապված սույն վեճի հետ ներկայացնել չեն կարող։

      23.08.2017թ. ԴԱՀԿ ապահովող ծառայություն մուտք է եղել պահանջատեր Նատալյա Էլյազյանի դիմումը, որով ներկայացրել է Էրեբունի և Նուբարաշեն վարչական շրջանների ընդհանուր իրավասության դատարանի կողմից 18.08.2017թ. տրված թիվ ԵԷԴ 1905/02/15 կատարողական թերթի համաձայն պետք է հրապարակային սակարկություններով վաճառել Երևան քաղաքի Նոր-Արեշ 24 փողոցի 18/3 հասցեում գտնվող անշարժ գույքը,        Էրեբունի և Նուբարաշեն վարչական շրջանների ընդհանուր իրավասության դատարանի՝ թիվ ԵԷԴ 2055/02/13 քաղաքացիական գործով 08.07.2014թ կայացված վճռով սահմանված գումարի բռնագանձումը տարածելով ընդհանուր սեփականության իրավունքով  Անահիտ Մարդանյանի բաժնի վրա։

        Անահիտ Մարդանյանից հօգուտ Նատալյա Էլյազյանի բռնագանձել 12000 դրամ վճարված պետ․տուրք և 100000 դրամ փաստաբանի վարձատրության գումար։ 
       Պարտապանի գույքը բավարար չի պահանջատիրոջ պահանջները կատարելու համար:

       Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ, 37-րդ հոդվածի 8-րդ կետով
Ո Ր Ո Շ Ե Ց Ի

      Կասեցնել 25.08.2017թ. վերսկսված թիվ 00187510 կատարողական վարույթը 60-օրյա ժամկետով.

      Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

      Որոշման պատճենն ուղարկել կողմերին.

      Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
  Բաժնի պետի տեղակալ`

                     

Ա.Բունիաթյան 



 
